
boewang pantjing, tapi saia kira gampang. la soeda tida poenja bapa, ia sekarang tinggal sama mahnja.

„Siapatah itoe entjimnja Soan-nio ?“

„Bekas njonja Tek-kin. Doeloe lakinja ada ber soedara sama bapanja nona Soan. Lakinja mati doewa tahon, ia ikoet orang lagi. Nona Soan tida poenja sanak-soedara lagi, dari itoe menoempang sama dia.“

„O, goea sering liat itoe anak tempo ia masi ketjilan. la ada anaknja Tek-liang, jang blakangan djadi djato soesa dan mati gantoeng diri."

„Betoel begitoe. Bagimana, masa ja orang sagitoe boleh dibilang koerang bagoes ? Saia lebi senang lagi kaloe baba sendiri soeda taoe liat.“

„Tapi tempo ia masi ketjil, kira-kira oemoer doewa-tiga belas tahon, koetika ia masi soeka mendjoewalan koewe.“

„Masi ketjil djoega soeda bisa diliat kaloe orang bakalan mendjadi bagoes.“

„Goea maoe pertjaja loe poenja bitjara, toewa bangka, tapi loe brani tentoein jang Soan-nio itoe ada lebi bagoes dari Bok-hiang ?“

„Brani betoel.“

„Dalem samoea dandannja ?“

„Ja, djoega djari tangannja dan potongan kakinja ada lebi bagoes nona Soan.“


„Apa tentoe loe bisa dapetin padanja ? Goea tida maoe lama-lama, dan lagi loe misti bawa ia

